
Barcina Lehendakariak abiadurako patinajeko
Munduko txapeldunari eta Londresko Joko
Olinpiko eta Paralinpikoetako parte-hartzaile
nafarrei harrera egin die

Kirolak gizarteari igortzen dizkion balioen aitorpena egin du, gazteentzat
eredugarri direnak

Lunes, 24 de septiembre de 2012

Barcina Lehendakaria,
Pejenaute kontseilaria eta
Indurain harreran parte hartu
duten kirolari eta familiarrekin.

Nafarroako Lehendakari
Yolanda Barcinak berriki
abiadurako patinajeko Munduko
txapeldun izan den Joseba
Fernandez-i harrera egin dio,
eta baita Londresko Joko
Olinpikoetan eta Paralinpikoetan
parte hartu duten Foru
Komunitateko beste bost
kirolariri ere.

Barcina Lehendakaria, Pejenaute kontseilaria
eta Indurain harreran parte hartu duten kirolari
eta familiarrekin.

Zehazki, Barcina Lehendakariak hartu dituen kirolari olinpiko eta
paralinpikoak honako hauek izan dira: Andrea Barn6 (emakumezkoen
eskubaloi olinpikoa), Hodei Mazkiaran (pistako txirrindularitza olinpikoa),
Juan Peralta (pistako txirrindularitza olinpikoa), Laura Garcia (judo
paralinpikoa) eta Carmen Rubio (arku-tiro paralinpikoa).

Bestalde, Eduardo Gurbindo eskubaloilari olinpikoak eta Cesar
Azpilicueta, Javi Martinez e lker Muniain futbolari olinpikoek ezin izan dute
bertan egon laneko konpromisoak zituztela eta. Lau horiek beren
familiarrek ordezkatu dituzte.

Nafarroako Jauregiko Tronu Aretoan egindako harreran ere parte
hartu dute Gizarte Politiken kontseilari Jesus Pejenautek; Nafarroako Kirol
eta Gazteria Institutuko zuzendari-gerente Pruden Indurainek; Espainiako
Batzorde Olinpikoko lehendakariorde Carmelo Paniaguak; Nafarroako
Patinaje eta Eskubaloiko federazioen lehendakari Peio llundain-ek eta
JesUs Aranaz-ek, hurrenez hurren; Nafarroako Futbol Federazioko
lehendakariorde Gerardo Amillanok eta kirolarien familiarrek.



Miresmena eta
igorritako balioak

Barcina  Lehendakariak
bere agerraldian miresmena erakutsi die "zuen arrakasta ordu
askoko ahaleginaren emaitza delako" eta gizarteari igortzen
dizkioten "ahalegin, gainditzeko grina eta eskuzabaltasuneko
balioak aitortu ditu lan-taldean lan egiteko orduan, eta horixe da,
hain zuzen, guztioi eskatzen digutena”.

Barcinak ere animatu egin ditu "garaipen berrien alde
lehian jarrai dezaten, batez ere adin txikiko nafarrentzat
arrakasta horiek eredugarriak direlako". "Zuen ahaleginari
esker, erreferentzia zarete kirolari nafar askorentzat,
haurrentzat, gazteentzat eta ez hain gazteentzat eta haiei
guztiei inspirazioa emando diezue". gaineratu du.

Kirol-merezimenduak

Pejenaute kontseilaria, Barcina Lehendakaria,
abiadurako patinajeko Munduko txapeldun
Fernandez eta Indurain.

Gogora ekarri behar da Berriro Ere taldekoa den Joseba Fernandez abiadurako patinajeko Munduko
Txapelketa irabazi zuela Italian, irailaren 12an, erlojupeko 200 metroko finalean; zirkuitu horretan bertan,
gainera, bere esku zegoen Munduko errekorra hobetu zuen. Egun batzuk lehenago, irailaren 8an,
Munduko Txapelketan zilarrezko domina erdietsi zuen pistako erlojupeko 300 metroko modalitatean.

Bestalde, 2012ko Londresko Joko Olinpikoetan eta Paralinpikoetan parte hartu duten kirolari nafarrek

lortutako _emaitzen artean, nabarmendu behar dira: Andra Barnok eskuratutako brontzezko domina eta
Eduardo Gurbindok lortutako diploma olinpikoa eta Carmen Rubiok lortutako diploma paralinpikoa.

Carlos Ill, 2. 31002 PAMPLONA | T. 848 42 77 00 | F. 948 22 76 73 | prensa@navarra.es | www.navarra.es 2|2



